КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаса Веськӧдлан котырлӧн
ӧткымын шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧд серти.
2. Тайӧ шуӧмыс вынсялӧ 2021 вося тӧвшӧр тӧлысь 1 лунсянь, положениеяс кындзи, кутшӧмъяс вылӧ тайӧ пунктса мӧд абзацӧн урчитӧма мӧд вынсялан пӧрадок.
Вежсьӧмъяслӧн 2 пунктын 1 пунктувса да 2 пунктувлӧн “а” пунктувса положениеяс вынсялӧны тайӧ шуӧмсӧ примитан лунсянь.

Юрнуӧдысьӧс Медводдза вежысь – 
Коми Республикаса Юралысьлӧн
Администрацияӧн Юрнуӧдысь

2020 вося урасьӧм тӧлысь 18 лун
63 №
Коми Республикаса Веськӧдлан котырлӧн
2020 во урасьӧм тӧлысь 18 лунся 63 №-а шуӧм дорӧ
СОДТӦД
Коми Республикаса Веськӧдлан котырлӧн
ӧткымын шуӧмӧ пыртӧм
ВЕЖСЬӦМЪЯС
1. “Коми Республика мутасын велӧдан организацияясын, кӧні збыльмӧдӧны школаӧдз велӧдан уджтас, челядьӧс дӧзьӧритӧмысь да видзӧмысь бать-мамлысь (оланпас серти петкӧдлысьяслысь) мынтысьӧмсӧ компенсируйтӧм йылысь” Коми Республикаса Веськӧдлан котырлӧн 2007 во урасьӧм тӧлысь 14 лунся 20 №-а шуӧмын:
Коми Республика мутасын велӧдан организацияясын, кӧні збыльмӧдӧны школаӧдз велӧдан уджтас, челядьӧс дӧзьӧритӧмысь да видзӧмысь мынтысьӧмсӧ компенсируйтӧм могысь бать-мамлӧн (оланпас серти петкӧдлысьяслӧн) шыӧдчан пӧрадокын, сійӧс мынтан пӧрадокын да компенсация сетӧм вылӧ семьяӧ пырысьясӧс, семьяын ӧти морт вылӧ шӧркодь чӧжӧс урчитан пӧрадокын, мый вынсьӧдӧма шуӧмӧн (содтӧд), (водзӧ – Пӧрадок):
1) 9 пунктын:
а) 1 – 4 пунктувъяс гижны тадзи:
“1) шыӧдчысьӧс да сылӧн семьяӧ пырысьясӧс, кодъясӧс индӧма заявлениеын, эскӧдысь документъяс (сэк, кор шыӧдчысь нимсянь уджалӧ морт, коді лоӧ сійӧс петкӧдлысьӧн Россия Федерацияса оланпастэчас серти, содтӧд сетӧны петкӧдлысьӧс эскӧдысь документ да лӧсялана уджмогъяссӧ эскӧдысь документ);
2) тӧралӧм (тӧждысьӧм) урчитӧмсӧ эскӧдысь либӧ приёмнӧй семьяӧ кагаӧс сетӧм йылысь документъяс (сетӧны сэк, кор оланпастэчас серти кагаӧс петкӧдлысь оз ло сылӧн батьӧн (мамӧн);
3) гражданалысь оланног канмусянь пасйӧм йылысь эскӧдангижӧдъяс, кутшӧмъясӧс сетӧмаӧсь суйӧрсайса канмулӧн компетентнӧй органъяс, да роч кыв вылӧ нотариальнӧя эскӧдӧм налӧн вуджӧдӧм;
4) пи (ныв) пыдди босьтӧм йылысь эскӧдангижӧдъяс, кутшӧмъясӧс сетӧмаӧсь Россия Федерацияса гражданалысь оласног пасъян органъяс либӧ консульскӧй учреждениеяс;”;
б) 5 пунктулын “рӧштшӧт периодысь;” кывъяс вежны “рӧштшӧт периодысь.” кывъясӧн;
в) 6 пунктув киритны;
г) ӧкмысӧд абзацын:
“тайӧ пунктын индӧм документъяс пасъян лунсянь” кывъяс вежны “заявление да тайӧ пунктлӧн 1 – 4 пунктувъясын индӧм документъяс пасъян лунсянь” кывъясӧн;
“заявлениесӧ пасъян лунсянь 2 тӧлысьысь” кывъяс вежны “заявлениесӧ да тайӧ пунктлӧн 1 – 4 пунктувъясын индӧм документъяс пасъян лунсянь 2 тӧлысьысь” кывъясӧн;
д) дасӧд – дас коймӧд абзацъяс гижны тадзи:
“Велӧдан организацияса либӧ уполномочитӧм органса специалист, коді кывкутӧ документъяс примитӧмысь, вӧчӧ шыӧдчысьӧн сетӧм документъяслысь копияяс (водзӧ – документъяс), кутшӧмъясӧс индӧма тайӧ пунктлӧн 1 – 4 пунктувъясын, вӧчӧ на вылын гижӧд сы йылысь, мый найӧ лӧсялӧны подлиннӧй экземпляръяслы, эскӧдӧ аслас кырымпасӧн ов да инициалъяс индӧмӧн да бӧр сетӧ подлинникъяссӧ шыӧдчысьлы документъяс сетан лунӧ веськыда приём дырйи.
Заявлениесӧ да тайӧ пунктлӧн 1 – 4 пунктувъясын индӧм документъяссӧ заводитӧны выльысь видлавны лунсянь, кутшӧм мунӧ уполномочитӧм органӧн шыӧдчыссянь документъяс босьтан лун бӧрын, кутшӧмъясӧс индӧма тайӧ пунктлӧн 5 пунктулын да индӧма недыр кад кежлӧ дугӧдӧм йылысь заявлениеын, сэк, кор найӧ эз воны, - лунсянь, кутшӧм мунӧ недыр кад кежлӧ дугӧдан кадколаст колян лун бӧрын, кутшӧмӧс урчитӧма документъяс видлалӧмсӧ недыр кад кежлӧ дугӧдӧм йылысь уполномочитӧм органлӧн помшуӧмӧн.
Сэк, кор заявлениеын шыӧдчысь индӧма тӧдмӧгъяс сы йылысь, мый “Коми Республикаын канмусянь социальнӧй отсӧг сетӧм йылысь” Коми Республикаса Оланпас серти семьясӧ урчитӧм пӧрадокын шуӧма гӧля олысьӧн, тайӧ пунктлӧн 5 пунктулын индӧм документъяссӧ шыӧдчысь оз сет.
Сэк, кор тайӧ пунктлӧн 1 – 5 пунктувъясын индӧм документъяссӧ ыстӧма пошта пыр мӧдӧдӧмӧн, тайӧ пунктлӧн 1 – 4 пунктувъясын индӧм документъяслысь подлинникъяссӧ оз ыстыны, содтӧм документ копияяслысь стӧчлунсӧ эскӧдӧны федеральнӧй оланпастэчасӧн урчитӧм пӧрадокын.”;
2) 91 пункт гижны тадзи:
“91. Шыӧдчысь вермӧ сетны:
1) торъя (персонифицируйтӧм) учёт нуӧдан системаын шыӧдчысьӧс пасйысьӧмсӧ эскӧдысь документ;
2) семьяын 18 арӧсӧдз став челядьлӧн чужӧм йылысь эскӧдангижӧдъяс;
3) семьяӧ пырысьяслысь рӧдвуж йитӧдъяссӧ эскӧдысь документъяс (гӧтрасьӧм йылысь эскӧдангижӧд, торйӧдчӧм йылысь эскӧдангижӧд, батьлӧн (мамлӧн) кувсьӧм йылысь эскӧдангижӧд, батьӧс индӧм йылысь документ);
4) документ, кутшӧм “Коми Республикаын канмусянь социальнӧй отсӧг сетӧм йылысь” Коми Республикаса Оланпас серти урчитӧм пӧрадокын эскӧдӧ семьяӧс гӧля олысьӧн шуӧмсӧ.
Сэк, кор шыӧдчысь ас кӧсйӧм серти абу сетӧма тайӧ пунктын индӧм документъяссӧ, уполномочитӧм орган заявление да тайӧ Пӧрадоклӧн 9 пунктын индӧм документъяс уполномочитӧм органын пасъян лунсянь 3 уджалан лун чӧжӧн корӧ лӧсялана тӧдмӧгъяссӧ органъясысь да организацияясысь, кодъяс вӧдитчӧны тӧдмӧгъясӧн, ведомствокостса юӧрӧн йитчӧм серти.
Сэк, кор шыӧдчысь ас кӧсйӧм серти сетӧма тайӧ пунктлӧн 1 – 4 пунктувъясын индӧм документъяссӧ, велӧдан организацияса либӧ уполномочитӧм органса специалист, коді кывкутӧ документъяс примитӧмысь, вӧчӧ шыӧдчысьӧн сетӧм документъяслысь копияяс, кутшӧмъясӧс индӧма тайӧ пунктлӧн 1 – 4 пунктувъясын, вӧчӧ на вылын гижӧд сы йылысь, мый найӧ лӧсялӧны подлиннӧй экземпляръяслы, эскӧдӧ аслас кырымпасӧн ов да инициалъяс индӧмӧн да бӧр сетӧ подлинникъяссӧ шыӧдчысьлы документъяс сетан лунӧ веськыда приём дырйи.
Сэк, кор заявлениесӧ да тайӧ пунктлӧн 1 – 4 пунктувъясын индӧм документъяссӧ (сэк, кор шыӧдчысь ас кӧсйӧм серти сетіс тайӧ пунктлӧн 1 – 4 пунктувъясын индӧм документъяссӧ) ыстӧма пошта пыр мӧдӧдӧмӧн, тайӧ пунктлӧн 1 – 3 пунктувъясын индӧм документъяслысь подлинникъяссӧ оз ыстыны, тайӧ документ копияяслысь стӧчлунсӧ эскӧдӧны федеральнӧй оланпастэчасӧн урчитӧм пӧрадокын.”;
3) 10 пункт гижны тадзи:
“10. Велӧдан организация шыӧдчысьӧн сетӧм заявление да документъяс пасъян лунсянь 3 уджалан лун чӧжӧн ыстӧ найӧс уполномочитӧм органӧ, коді пасйӧ индӧм заявлениесӧ да документъяссӧ велӧдан организацияысь налӧн воан лунӧ.”;
4) 12 пунктын:
а) медводдза абзац гижны тадзи:
“12. Уполномочитӧм орган заявление да документъяс, кутшӧмъяс воисны велӧдан организацияысь либӧ кутшӧмъясӧс сетӧма шыӧдчысь, уполномочитӧм органын пасъян лунсянь 14 уджалан лун чӧжӧн примитӧ компенсация сетӧм йылысь (сетӧмын ӧткажитӧм йылысь) помшуӧм.”;
б) мӧд абзацын “кӧкъямысӧд да ӧкмысӧд абзацъяс” кывъяс вежны “сизимӧд да кӧкъямысӧд абзацъяс” кывъясӧн;
5) 17 пункт гижны тадзи:
“17. Компенсациясӧ сетӧны велӧдан организацияын либӧ уполномочитӧм органын заявление да документъяс (документ копияяс) пасъян лунсянь (тайӧ пунктӧн урчитӧм аслыспӧлӧслунъяссӧ тӧд вылӧ босьтӧмӧн):
1) 12 тӧлысь кежлӧ сэк, кор сетӧма заявление да 9 пунктса 1 – 5 пунктувъясын, 91 пунктса 1 – 3 пунктувъясын индӧм документъяс (сэк, кор шыӧдчысь ас кӧсйӧм серти сетӧма тайӧ Пӧрадоклӧн 91 пунктса 1 – 3 пунктувъясын индӧм документъяссӧ);
2) семьяӧс гӧля олысьӧн шуан период вылӧ, но семьяӧс гӧля олысьӧн шуан кадколаст заводитчӧмсянь абу водзджык, сэк, кор сетӧма заявление да 9 пунктса 1 – 4 пунктувъясын, 91 пунктса 1 – 4 пунктувъясын индӧм документъяс (сэк, кор шыӧдчысь ас кӧсйӧм серти сетӧма тайӧ Пӧрадоклӧн  91 пунктса 1 – 4 пунктувъясын индӧм документъяссӧ).
Кадколастсӧ, мый дыра кежлӧ сетсьӧ компенсацияыс, индӧны компенсация сетӧм йылысь уведомлениеын.”;
6) 30 пунктын “семьяӧс гӧля олысьӧн шуӧм йылысь документ” кывъяс вежны “заявление тӧдмӧгъяс индӧмӧн сы йылысь, мый “Коми Республикаын канмусянь социальнӧй отсӧг сетӧм йылысь” Коми Республикаса Оланпас серти семьяӧс урчитӧм пӧрадокын шуӧма гӧля олысьӧн” кывъясӧн;
7) Пӧрадок дорӧ 1 содтӧдын:
а) заявлениелӧн текстӧвӧй юкӧнӧ содтыны татшӧм сюрӧса выль витӧд абзац:
“Юӧрта, мый “Коми Республикаын канмусянь социальнӧй отсӧг сетӧм йылысь” Коми Республикаса Оланпас серти менсьым семьяӧс урчитӧм пӧрадокын шуӧма гӧля олысьӧн”.**;
б) “*” сноска гижны тадзи:
“* - оз ков гижны сэк, кор “Коми Республикаын канмусянь социальнӧй отсӧг сетӧм йылысь” Коми Республикаса Оланпас серти семьяӧс урчитӧм пӧрадокын шуӧма гӧля олысьӧн;”;
в) содтыны татшӧм сюрӧса “**” сноска:
“** - индыссьӧ сэк, кор “Коми Республикаын канмусянь социальнӧй отсӧг сетӧм йылысь” Коми Республикаса Оланпас серти семьяӧс урчитӧм пӧрадокын шуӧма гӧля олысьӧн.”.
2. “Пӧрадок да условиеяс йылысь, кор том семьяӧс шуӧны, мый сылӧн эм тырмымӧн чӧжӧс, медым босьтны кредит, либӧ мукӧд сьӧм, медым мынтыны оланінысь арталӧм (шӧркодь) донсӧ сійӧ юкӧнын, мый лоӧ оланін ньӧбӧм либӧ ас олан керка стрӧитӧм вылӧ сетан социальнӧй мынтӧмысь унджык” Коми Республикаса Веськӧдлан котырлӧн 2007 во сора тӧлысь 4 лунся 133 №-а шуӧмын:
1) нимын, 1 пунктын “оланін ньӧбӧм либӧ ас олан керка стрӧитӧм” кывъяс вежны “олан жыр ньӧбӧм либӧ ас оланін стрӧитан объект лӧсьӧдӧм” кывъясӧн;
2) Пӧрадокын да условиеясын, кор том семьяӧс шуӧны, мый сылӧн эм тырмымӧн чӧжӧс, медым босьтны кредит, либӧ мукӧд сьӧм, медым мынтыны оланінысь арталӧм (шӧркодь) донсӧ сійӧ юкӧнын, мый лоӧ оланін ньӧбӧм либӧ ас олан керка стрӧитӧм вылӧ сетан социальнӧй мынтӧмысь унджык, кутшӧмъясӧс вынсьӧдӧма шуӧмӧн (содтӧд):
а) нимын, 1 пунктын “оланін ньӧбӧм либӧ ас олан керка стрӧитӧм” кывъяс вежны “олан жыр ньӧбӧм либӧ ас оланін стрӧитан объект лӧсьӧдӧм” кывъясӧн;
б) 3 пунктын:
2 пунктув гижны тадзи:
“2) шыӧдчысьӧс да сылӧн семьяӧ пырысьясӧс, кодъясӧс индӧма заявлениеын, эскӧдысь документъяс;”;
содтыны татшӧм сюрӧса 21 да 22 пунктувъяс:
“21) гражданалысь оланног канмусянь пасйӧм йылысь эскӧдангижӧдъяс, кутшӧмъясӧс сетӧмаӧсь суйӧрсайса канмулӧн компетентнӧй органъяс, да роч кыв вылӧ нотариальнӧя эскӧдӧм налӧн вуджӧдӧм;
22) пи (ныв) пыдди босьтӧм йылысь эскӧдангижӧдъяс, кутшӧмъясӧс сетӧмаӧсь Россия Федерацияса гражданалысь оласног пасъян органъяс либӧ консульскӧй учреждениеяс;”;
3 пунктулын:
медводдза абзацын “оланін ньӧбӧм вылӧ” кывъяс киритны;
“в” пунктулын “оланпастэчас серти;” кывъяс вежны “оланпастэчас серти.” кывъясӧн;
“г” пунктув киритны;
в) содтыны татшӧм сюрӧса 31 пункт:
“31. Том семья вермӧ сетны:
1) шыӧдчысьлысь да сылӧн семьяӧ пырысьясӧн индӧм йӧзлысь рӧдвуж йитӧдъяссӧ эскӧдысь документъяс (кага чужӧм йылысь эскӧдангижӧд, гӧтрасьӧм йылысь эскӧдангижӧд да рӧдвуж йитӧдъяс эскӧдысь мукӧд документ);
2) мортлӧн, кодлӧн эм канмусянь отсӧг сетан содтӧд мераяс вылӧ инӧд, лицевӧй тшӧтса финансӧвӧй юкӧнысь выписка, кутшӧмӧс сетӧма  Россия Федерацияса пенсия фондлӧн Коми Республикаса карын (районын) мутас орган, кутшӧмӧс лӧсьӧдӧма заявление сетан тӧлысьӧ.”;
г) 4 пункт гижны тадзи:
“4. Лӧсялана меставывса асвеськӧдлан орган приём дырйи пасйӧ том семьялысь заявлениесӧ содтӧм документъясыскӧд, кутшӧмъясӧс индӧма тайӧ Пӧрадоклӧн да условиеяслӧн 3 пунктса 2 – 22 пунктувъясын, 31  пунктса 1 пунктулын, налӧн воан лунӧ да прӧверитӧ сетӧм документъясӧ пыртӧм тӧдмӧгъяссӧ.
Лӧсялана меставывса асвеськӧдлан органса специалист, коді кывкутӧ документъяс примитӧмысь, вӧчӧ шыӧдчысьӧн сетӧм документъяслысь копияяс (водзӧ – документъяс), кутшӧмъясӧс индӧма тайӧ Пӧрадоклӧн да условиеяслӧн 3 пунктса 2 – 22 пунктувъясын, 31 пунктса 1 пунктулын (сэк, кор шыӧдчысь ас кӧсйӧм серти сетӧма тайӧ Пӧрадоклӧн да условиеяслӧн 31 пунктын индӧм документъяссӧ), вӧчӧ на вылын гижӧд сы йылысь, мый найӧ лӧсялӧны подлиннӧй экземпляръясыслы, эскӧдӧ аслас кырымпасӧн ов да инициалъяс индӧмӧн да бӧр сетӧ подлинникъяссӧ шыӧдчысьлы документъяс сетан лунӧ.
Сэк, кор тайӧ Пӧрадоклӧн да условиеяслӧн 3, 31 пунктъясын индӧм документъяссӧ (сэк, кор шыӧдчысь ас кӧсйӧм серти сетӧма тайӧ Пӧрадоклӧн да условиеяслӧн 31 пунктын индӧм документъяссӧ) ыстӧма пошта пыр мӧдӧдӧмӧн, тайӧ Пӧрадоклӧн да условиеяслӧн 3 пунктса 2 – 22 пунктувъясын, 31 пунктса 1 пунктулын индӧм документъяслысь подлинникъяссӧ оз ыстыны, содтӧм документ копияяслысь стӧчлунсӧ эскӧдӧны федеральнӧй оланпастэчасӧн урчитӧм пӧрадокын.”;
д) содтыны татшӧм сюрӧса 41 пункт:
“41. Сэк, кор том семья ас кӧсйӧм серти абу сетӧма тайӧ Пӧрадоклӧн да условиеяслӧн 31 пунктын индӧм документъяссӧ, лӧсялана меставывса асвеськӧдлан органъяс заявление да тайӧ Пӧрадоклӧн да условиеяслӧн 3 пунктса 2 – 22 пунктувъясын индӧм документъяс пасъян лунсянь 5 уджалан лун чӧжӧн корӧны индӧм документъяссӧ ведомствокостса юӧрӧн йитчӧм серти.”;
е) 5 – 6 пунктъяс гижны тадзи:
“5. Сэк, кор верӧсыслӧн да гӧтырыслӧн либӧ абу тыр семьяысь батьыслӧн (мамыслӧн) арлыдыс 35 арӧсысь унджык, лӧсялана меставывса асвеськӧдлан орган бӧр сетӧ заявлениесӧ да сы дорӧ содтӧм документъяссӧ, кутшӧмъясӧс индӧма тайӧ Пӧрадоклӧн да условиеяслӧн 3, 31 пунктъясын (сэк, кор шыӧдчысь ас кӧсйӧм серти сетӧма тайӧ Пӧрадоклӧн да условиеяслӧн 31 пунктын индӧм документъяссӧ) видлавтӧг.
6. Лӧсялана меставывса асвеськӧдлан орган заявление да содтӧм документъяс, кутшӧмъясӧс индӧма тайӧ Пӧрадоклӧн да условиеяслӧн 3 пунктса 2 – 22 пунктувъясын, пасъян кадпассянь 25 уджалан лун чӧжӧн примитӧ тырмымӧн чӧжӧса том семьяӧн шуӧм йылысь (шуӧмын ӧткажитӧм йылысь) помшуӧм да 5 уджалан лун чӧжӧн гижӧмӧн юӧртӧ том семьялы примитӧм помшуӧм йылысь.”.
3. “Том семьяяслы ӧти кага чужигӧн (пи (ныв) пыдди босьтігӧн) олан жыр ньӧбӧмкӧд либӧ ас оланін стрӧитан объект лӧсьӧдӧмкӧд йитчӧм рӧскод юкӧн мынтӧм могысь оланінысь арталӧм (шӧркодь) донлӧн 5 прӧчент мындаын, мыйта арталӧма федеральнӧй оланпастэчас серти, содтӧд социальнӧй мынтӧмъяс сетан пӧрадок йылысь” Коми Республикаса Веськӧдлан котырлӧн 2011 во лӧддза-номъя тӧлысь 7 лунся 250 №-а шуӧмын:
Том семьяяслы ӧти кага чужигӧн (пи (ныв) пыдди босьтігӧн) олан жыр ньӧбӧмкӧд либӧ ас оланін стрӧитан объект лӧсьӧдӧмкӧд йитчӧм рӧскод юкӧн мынтӧм могысь оланінысь арталӧм (шӧркодь) донлӧн 5 прӧчент мындаын, мыйта арталӧма федеральнӧй оланпастэчас серти, содтӧд социальнӧй мынтӧмъяс сетан пӧрадокын, мый вынсьӧдӧма шуӧмӧн (1 №-а содтӧд):
1) 4 пунктын:
а) медводдза абзацын “содтӧд социальнӧй мынтӧм сетӧм вылӧ заявление” кывъяс бӧрын содтыны “(водзӧ – заявление)” кывъяс;
б) 2 пунктув киритны;
в) 3, 4 пунктувъяс гижны тадзи:
“3) гражданалысь оланног канмусянь пасйӧм йылысь эскӧдангижӧдъяс, кутшӧмъясӧс сетӧмаӧсь суйӧрсайса канмулӧн компетентнӧй органъяс, да роч кыв вылӧ нотариальнӧя эскӧдӧм налӧн вуджӧдӧм;
4) пи (ныв) пыдди босьтӧм йылысь эскӧдангижӧдъяс, кутшӧмъясӧс сетӧмаӧсь Россия Федерацияса гражданалысь оласног пасъян органъяс либӧ консульскӧй учреждениеяс;”;
г) 6 пунктув гижны тадзи:
“6) кредитнӧй сёрнитчӧм (заём сёрнитчӧм), кутшӧмӧс кырымалӧма том семья оланін ньӧбӧм (ас оланін стрӧитан объект лӧсьӧдӧм) могысь;”;
д) содтыны татшӧм сюрӧса 7 пунктув:
“7) тӧлысьлӧн 1 лун вылӧ, кор сетӧма заявление, кредитнӧй организацияяс (заём сетысьяс) водзын финансӧвӧй кӧсйысьӧмъяслӧн коляс йылысь справка (гижсьӧг).”;
2) содтыны татшӧм сюрӧса 41 пункт:
“41. Том семья вермӧ сетны шыӧдчысьлысь да сылӧн семьяӧ пырысьясӧн индӧм йӧзлысь рӧдвуж йитӧдъяссӧ эскӧдысь документъяс (кага чужӧм йылысь эскӧдангижӧд, гӧтрасьӧм йылысь эскӧдангижӧд да рӧдвуж йитӧдъяс эскӧдысь мукӧд документ).
Сэк, кор том семья ас кӧсйӧм серти абу сетӧма тайӧ пунктын индӧм документъяссӧ, меставывса асвеськӧдлан органъяс заявление да тайӧ Пӧрадоклӧн 4 пунктын индӧм документъяс пасъян лунсянь 3 уджалан лун чӧжӧн корӧны индӧм документъяссӧ ведомствокостса юӧрӧн йитчӧм серти.”;
3) 5 да 6 пунктъяс гижны тадзи:
“5. Меставывса асвеськӧдлан органъяс заявлениесӧ да тайӧ Пӧрадоклӧн 4, 41 пунктъясын индӧм документъяссӧ (сэк, кор тайӧ Пӧрадоклӧн 41 пунктын индӧм документъяссӧ сетӧма ас кӧсйӧм серти) пасйӧны том семьяӧн найӧс сетан лунӧ, кодлы веськыда документъяс сетан лунӧ сетсьӧ гижсьӧг сетӧм документъяслысь лыддьӧгсӧ да найӧс примитан кадпассӧ индӧмӧн.
Меставывса асвеськӧдлан органса специалист, коді кывкутӧ документъяс примитӧмысь, вӧчӧ шыӧдчысьӧн сетӧм документъяслысь копияяс, кутшӧмъясӧс индӧма тайӧ Пӧрадоклӧн 4 пунктса 1, 3, 4, 6 пунктувъясын, 41 пунктын (сэк, кор шыӧдчысь ас кӧсйӧм серти сетӧма тайӧ Пӧрадоклӧн 41 пунктын индӧм документъяссӧ), вӧчӧ на вылын гижӧд сы йылысь, мый найӧ лӧсялӧны подлиннӧй экземпляръяслы, эскӧдӧ аслас кырымпасӧн ов да инициалъяс индӧмӧн да бӧр сетӧ подлинникъяссӧ шыӧдчысьлы документъяс сетан лунӧ веськыда приём дырйи.
Сэк, кор тайӧ Пӧрадоклӧн 4, 41 пунктъясын индӧм документъяссӧ (сэк, кор шыӧдчысь ас кӧсйӧм серти сетӧма тайӧ Пӧрадоклӧн 41 пунктын индӧм документъяссӧ) ыстӧма пошта пыр мӧдӧдӧмӧн, тайӧ Пӧрадоклӧн 4 пунктса 1, 3, 4, 6 пунктувъясын, 41 пунктын индӧм документъяслысь подлинникъяссӧ оз ыстыны, содтӧм документ копияяслысь стӧчлунсӧ эскӧдӧны федеральнӧй оланпастэчасӧн урчитӧм пӧрадокын.
6. Меставывса асвеськӧдлан органъяс примитӧны заявлениесӧ да тайӧ Пӧрадоклӧн 4, 41 пунктъясын индӧм документъяссӧ видлалӧм вылӧ (сэк, кор шыӧдчысь ас кӧсйӧм серти сетӧма тайӧ Пӧрадоклӧн 41 пунктын индӧм документъяссӧ) либӧ подулалӧмӧн ӧткажитӧны заявление да документъяс примитӧмын найӧс пасъян кадпассянь 12 уджалан лун чӧжӧн.”;
4) 8 пунктын:
а) медводдза абзацын:
“10 уджалан лун чӧжӧн” кывъяс вежны “12 уджалан лун чӧжӧн” кывъясӧн;
“заявление да документъяс видлалӧм вылӧ примитан” кывъяс вежны “заявление да документъяс пасъян” кывъясӧн;
б) 2 пунктув гижны тадзи:
“2) документ копияяс (документ копияяслысь), кутшӧмъясӧс индӧма тайӧ Пӧрадоклӧн 4, 41 пунктъясын;”;
в) содтыны татшӧм сюрӧса 21 пунктув:
“21) тӧлысьлӧн 1 лун вылӧ, кор сетӧма заявлениесӧ, кредитнӧй организацияяс (заём сетысьяс) водзын финансӧвӧй кӧсйысьӧмъяслӧн коляс йылысь справка (гижсьӧг);”;
5) 11 пунктса медводдза абзацын “15 уджалан лун чӧжӧн” кывъяс вежны “10 уджалан лун чӧжӧн” кывъясӧн.
